Kata-Kata Aluan Canselor
Bismilahirrahmanirrahim

Assalamualaikum waramatullahi wabarakatuh

Pertamanya, saya ingin mengucapkan ribuan terima kasih kepada Universiti Tun Abdul Razak (UNITAR) kerana sudi melantik saya sebagai Canselornya yang pertama. Pada saya, dan juga semua anak-anak saya, perlantikan ini adalah satu penghormatan yang begitu bermakna dan juga kepada Allahyarham suami saya, Tun Abdul Razak. Di antara banyak institusi yang menyemadikan nama Allahyarham, saya kira UNITARlah di antara yang istimewa kerana UNITAR adalah sebuah pusat pengajian yang amat unik dengan kaedah pembelajarannya secra maya; tempat rakyat negara ini menimba ilmu pengetahuan, untuk menjadi warga negara dan pemimpin masa depan yang berkaliber dan berdaya maju.

Kita semua sedia maklum, di negara ini UNITAR adalah satu-satunya institusi yang mempelopori pendidikan virtual. Saya berbangga kerana diberi pertalian dengan sebuah universiti yang begitu kehadapan pandangannya. Saya percaya, pusat pengajian seperti UNITAR ini boleh membantu menyebarkan ilmu pengetahuan kepada lebih ramai  rakyat di mana sahaja mereka berada.

Di sini saya  mengucapkan tahniah kepada graduan sulung dan sebagai kumpulan pertama menamatkan pengajian di universiti ini. Mereka dengan secara sedar atau tidak, akan menjadi perhatian masyarakat. Kejayaan mereka atau sebaliknya akan meninggalkan kesan ke atas imej UNITAR. Justeru itu, mereka perlu sentiasa berwaspada agar tidak melakukan sesuatu yang akan menjejaskan nama baik universiti. Saya berharap mereka juga akan menggunakan pengetahuan yang diperolehi untuk kebaikan diri dan negara dengan sebaik mungkin.

Akhir kata, tahniah dan syabas diucapkan kepada UNITAR kerana telah berjaya melahirkan graduan sulung ini. Saya berdoa agar UNITAR terus berkembang, membantu negara dengan penyebaran ilmu pengetahuan dan menjadi institusi maya terulung di rantau ini. 
Terima kasih.
Wassalam.

(Sumber- Pengisytiharan Canselor dan Konvokesyen Pertama UNITAR, 18 Ogos 2001 28 Jamadilawal 1422)

